
ADMINISTRACION LOCAL

MUNICIPAL
NEDA

Bases reguladoras da concesién de subvenciéns municipais a entidades sen fin de lucro, para a promocién de actividades culturais e
deportivas

ANUNCIO

Bases reguladoras da concesion de subvencions municipais a entidades sen fin de lucro

Mediante acordo da Xunta de Goberno Local do dia 19.10.2026 aprobaronse as Bases reguladoras da concesion de
subvenciéns municipais a entidades sen fin de lucro, para a promocién de actividades culturais e deportivas, cuxo texto se
transcribe:

Bases reguladoras da concesion de subvencions municipais a entidades sen fin de lucro
Expediente en TEDeC: 2026/A002/000002; 2026/A002/000003
Disposicions xerais

Estas bases tenen por obxecto establecer os criterios e 0 procedemento para conceder as subvenciéns municipais,
de acordo cos principios de publicidade, transparencia, obxectividade, libre concorrencia, non discriminacion e igualdade,
para a prestacién de servizos e a realizacién de actividades que complementen ou suplan as atribuidas @ competencia
municipal; ou que, en xeral contribdan ao fomento dos intereses xerais ou sectoriais dos veciios do Municipio.

Os fins indicados anteriormente efectuaranse de conformidade coa normativa aplicable especialmente prevista nos
artigos 25 da Lei 7/1985, de 2 de abril, reguladora das bases do réxime local; 294 da Lei 5/1997, do 22 de xullo, de ad-
ministracion local de Galicia; 40.2 do Real decreto lexislativo 2/2004, do 5 de marzo, polo que se aproba o texto refundido
da Lei das facendas locais; 23 e seguintes do Regulamento de servizos das corporacions locais; Lei 38/2003, do 17 de
novembro, xeral de subvencions; Real decreto 887/2006, do 21 de xullo; Real decreto 2225/1993, do 17 de decembro,
en canto non se opoia a esta ultima.

As subvencions obxecto desta convocatoria efectuaranse con cargo as aplicacions orzamentarias 334.48004 (na cal
existe crédito para esta finalidade, promocién actividades culturais, por importe de 10.000,00 €); e 341.48007 (na cal
existe crédito para esta finalidade, promocién de actividades deportivas, por importe de 6.000,00 €).

1. Obxecto da subvencion.
A presente convocatoria ten por obxecto o establecemento de axudas econdmicas para as seguintes actividades:
- Promocion de actividades culturais.

Entenderase por actividades culturais, actividades tales como: celebracions, homenaxes, exposicions, publicaciéns,
concursos, certames, mostras, excursions, eventos musicais, encontros, conferencias, estudios, etc., en xeral, cal-
quera actividade de conservacién, promocion e divulgacién dos valores culturais, especialmente dos que resulten de
seu a comunidade galega e/ou ao Concello de Neda.

- Promocion de actividades deportivas.

Poderan optar a estas subvencions os clubs deportivos e as persoas fisicas que promovan o fomento de actividades
fisico-deportivas.

O periodo que se tera en conta para a realizacion das actividades sera o ano natural (dende o 1 de xaneiro ata o 31
de decembro).

Non poderan ser obxecto de subvencion:
- Actividades que non cumpran algun requisito das presentes bases.

- As viaxes de ocio e os gastos de manutencion, por esta razén este tipo de gastos, tampouco poderan incluirse nos
orzamentos que se presenten para calquera outra finalidade.

- As actividades de caracter confesional nin as festas.

- Actividades relacionadas con excursiéns que non tefian marcado caracter cultural (gastronémicas, exaltacion de
vifnos, etc.).

- As actividades nas que se sirvan bebidas ou produtos alimentarios tales como, festas de socios e outras , agas
aquelas que polo seu arraigo formen parte da cultura tradicional (magosto, samain, san xoan, etc.).

2. Solicitantes.

Poderan solicitar estas subvencions: as persoas fisicas, as persoas xuridicas, publicas ou privadas, asociacions, agru-
pacions vecinais ou comités organizadores, as comunidades de bens ou calquera outra unidade econémica ou patrimonio
separado que, ainda non tendo personalidade xuridica, poidan levar a cabo os proxectos, actividades ou se atopen na

situaciéon que motiva a concesiéon da subvencion, debendo nomear un representante con poderes bastantes para cumprir
as obrigas de beneficiario. Debendo cumprir en todo caso os seguintes requisitos:

- Estar inscritas no Rexistro Municipal de Asociacions.
- Carecer de fins de lucro.

- Desenvolver as suas actividades preferentemente no termo municipal, ou no caso de efectuarse féra deste, debera
tratarse de actividades que suplan ou complementen as atribuidas ao Concello de Neda.

- Non ter pendente de xustificar ningunha subvencidon concedida polo Concello de Neda.
- Estar ao corrente das obrigas tributarias co Concello de Neda.
3. Documentacion para a solicitude.

a) Instancia individualizada por cada modalidade de actividade, asinada polo presidente da entidade, asociacién, o
por quen tefa conferida a delegacion, debendo acreditar debidamente tal circunstancia, na que conste a contia da
subvencioén que se solicita.

b) Para o caso de grupos carentes de personalidade xuridica, debera ser presentada por unha persoa fisica nomeada
polos membros do mesmo mediante acta constitutiva do grupo como entidade carente de personalidade xuridica, e
subscrita por todos eles onde se autorice a persoa que insta a axuda a recibila, a cumprimentar tédolos tramites da
subvencion, e percibir as cantidades concedidas como subvencién, asi como xustificala na sua debida forma.

c) Programa ou memoria detallada das actividades que se pretenden realizar.

d) Presuposto detallado dos gastos ocasionados polas actividades para as que se solicita a subvencion e dos ingresos
previstos para a sua financiacion.

e) Acreditacién documental o fotografica das actividades a desenvolver, sempre que fose posible.

f) Certificacion dos cargos representativos e domicilio social, con expresion do DNI o CIF. (Se fosen entidades inscritas
no Rexistro de Asociaciéns do Concello non se esixira tal tramite)

g) Estatutos da entidade para o caso das asociaciéns e demais persoas xuridicas. (Se fosen entidades inscritas no
Rexistro de Asociacions do Concello non se esixira tal tramite)

h) Copia do CIF da entidade. (Se fosen entidades inscritas no Rexistro de Asociaciéns do Concello non se esixira tal
tramite)

i) Declaracion de se lles foron concedidas outras subvenciéns para a mesma actividade procedentes de calquera admi-
nistracion ou ente publico o privado, obrigandose a comunicar aquelas concedidas con data posterior a presentacion
da solicitude.

j) Certificacion dos datos bancarios da entidade solicitante.

k) Certificacion do secretario da asociacion ou declaracion xurada de que se atopan ao corrente nas suas obrigas
fiscais en xeral, e en concreto, co Concello de Neda, e coa Seguridade Social.

As comisiéns de festas, no caso de estar constituidas por persoas fisicas, deberan presentar copia do NIF dos solici-
tantes e documento acreditativo da sua representacion (certificacion da acta de constitucién da comisién, asi como dos
nomeamentos da xunta directiva).

Os grupos carentes de personalidade xuridica, no caso de estar constituidos por persoas fisicas, deberan presentar
copia do NIF dos solicitantes e documento acreditativo da sua representacién (acta de constitucion, asi como nomeamento
do seu representante).

As asociacions inscritas no Rexistro Municipal de Asociaciéns estan exentas de presentar a documentaciéon sinalada
nos apartados d), e) e f), debendo presentar fotocopia do documento que acredite a sua inscricién.

Se se apreciasen defectos de forma o documentacién incompleta, requirirase a correccidén o rectificacion no prazo de
dez dias, arquivandose o expediente sen mais tramite de non efectuarse estas.

4. Prazo de solicitudes.
As solicitudes de subvencién deberan presentarse no rexistro xeral do Concello.

As entidades interesadas poderan solicitar as subvenciéns no prazo de vinte dias naturais, contados a partir do dia
seguinte a publicacion da convocatoria no Boletin Oficial da Provincia.

5. Concesion de subvencions.

A concesién de subvenciéns corresponde a Xunta de Goberno Local, previa proposta dos concelleiros delegados na
materia debidamente motivada, de acordo cos seguintes criterios:

A. CONCESION DE SUBVENCIONS A ENTIDADES VECINAIS E CULTURAIS:

CONCEPTO PUNTOS

A stia representatividade no Concello, o interese xeral das actividades a desenvolver e a slia repercusion social por cada actividade subvencionable 0,25
Contribucién a normalizacién dos usos oral ou escrito da lingua galega 0,25
Caréacter periédico ou permanente das actividades a desenvolver organizadas pola entidade 0,25
Actividades dirixidas a persoas maiores ou en perigo de exclusion 1
Acciéns de recuperacion patrimonial (etnografica, musical, tradicién oral, recuperacion do patrimonio material e inmaterial, etc...) por cada actividade 025
subvencionable '

Accidns dirixidas a promover a participacion da xuventude na vida social 1

Accions dirixidas a preservar o medio ambiente, ben a través de accién formativas, informativas ou actuaciéns directas no medio, sempre que conten cas

correspondentes autorizacions por parte da administracion competente, por cada actividade 0,25
Actividades conxuntas entre varias asociacion 1
Actividades informativas ou calquera outra actividade proposta polo Concello 1
B. CONCESION DE SUBVENCIONS PARA ACTIVIDADES DEPORTIVAS:

CONCEPTO PUNTOS
Contribucion a normalizacién dos usos oral ou escrito da lingua galega 1
Actividades informativas, formativas ou calquera outra actividade proposta polo Concello 1
Accions dirixidas a promover a participacion da xuventude na actividade 1
Caréacter periédico ou permanente das actividades a desenvolver organizadas pola entidade 1
Pola existencia de varios equipos ou categorias que participen en competicions 3
Polo niimero de fichas en competiciéns federadas:

- 20 fichas 0 menos 3
- Entre 20 e 50 fichas 6
- Mais de 50 fichas 9

A contia da subvencion que se concedera a cada unha das solicitudes, sera o resultado de aplicar os criterios referidos
e aplicar a seguinte formula:

CONTIA SUBVENCION: (Ex0)/T
Sendo:
T: A suma da puntuacién total de tédalas entidades.
E: A puntuacion da entidade solicitante.

O: O importe total da partida orzamentaria en euros.

A contia da subvencion estara en funcion do custo dos programas, dos criterios de baremo e dos recursos con que
conte para cubrir parcialmente os proxectos, e tera en todo caso un importe maximo non superior a 1.500 euros no caso
de subvenciéns a entidades vecinais e culturais.

As subvencions que se outorguen ao abeiro do establecido nas presentes bases seran compatibles con outras axudas
para a mesma finalidade, calquera que sexa a sUa procedencia, pero en ninglin caso o importe da subvencién podera ser
de tal contia que, illadamente ou en concorrencia con subvencions ou axudas doutras Administracions publicas ou doutros
entes publicos ou privados, supere o custo total da actividade que vai a desenvolver a entidade beneficiaria.

A porcentaxe subvencionable polo Concello podera acadar o 100% do custo da actividade a que se aplique.

Rematado o prazo de presentacion de solicitudes, procederase polo departamento competente, a efectuar unha com-
paracion 6s efectos de establecer unha prelacion entre as mesmas, de acordo cos criterios de valoraciéon anteriormente
fixados, elaborando unha proposta de concesién que se sometera ao érgano competente para a sia concesion.

Posteriormente, o érgano municipal competente adoptara o acordo que proceda.

A resolucién da concesion sera notificada ao interesado no prazo de tres meses, unha vez expirado o prazo de presen-
tacion de solicitudes. A falta de resolucion expresa producira efectos desestimatorios, e contra a desestimacion expresa
ou presunta poderan formularse os recursos que procedan.

O importe da subvencion en ningln caso podera ser de tal contia que, en concorrencia con subvenciéns ou axudas
doutros organismos publicos ou privados, supere o custo total da actividade a desenvolver pola entidade beneficiaria.

6. Obrigas dos beneficiarios.
Son obrigas do beneficiario:
- Realizar as actividades que fundamentaron a concesion da subvencion e acreditar a sua realizacion.

- Xustificar o cumprimento dos requisitos, asi como a realizaciéon da actividade e o cumprimento da finalidade que
determinen a concesién da subvencion.

- Destinar a subvencion exclusivamente 6s fins para os que foi concedida, quedando expresamente prohibida calquera
alteracion do destino non autorizada polo Concello.

- 0 sometemento as actuaciéons de comprobacion do Concello da efectiva realizacién das actividades para as que se
concede a subvencion.

- Comunicar ao 6rgano concedente a obtencion doutras subvencions ou recursos que financien as actividades
subvencionadas.

- Facilitar canta informacioén sexa requirida polo Concello, polo Tribunal de Contas ou a intervencién municipal.

- Acreditar que esta ao corrente das suas obrigas fiscais co Concello, das suas obrigas tributarias e fronte a Segurida-
de Social, situacién a primeira que se apreciara de oficio por este Concello, sen prexuizo da esixencia da certificacion
neste senso polo secretario da asociacion.

- Disponer dos libros contables e demais documentos debidamente auditados nos termos da lexislaciéon mercantil.
- Conservar os documentos xustificativos da aplicacion dos fondos recibidos.
- Sinalar en todo tipo de publicidade que a actividade subvencionada conta co financiamento do Concello de Neda.

- Proceder ao reintegro dos fondos recibidos nos supostos contemplados no artigo 37 da Lei 38/2003, xeral de
subvencions.

7. Documentacion para a xustificacion e cobro das subvencions.

O prazo de xustificacion das subvencions sera de dous meses a partires da stia concesion e, en todo caso, antes do
31 de marzo do ano seguinte, agas que se solicitase e fose concedida unha prérroga. Se non se presentase a xustificacion
dentro do prazo (inicial ou prorrogado) por resolucién da Alcaldia, iniciarase o expediente de anulacién do correspondente
compromiso, ou de reintegro das cantidades percibidas e non xustificadas.

Para o cobro das subvencions as entidades presentaran a seguinte documentacion:

- Certificacion do secretario/a da entidade co visto e prace do presidente/a que acredite o cumprimento das activi-
dades ou investimentos solicitados e as subvencions obtidas doutros organismos ou entidades para os mesmos
conceptos, ou declaracion de non ter outras subvencions publicas ou privadas para o mesmo obxecto.

- Facturas dos gastos en orixinal ou fotocopias compulsadas, debendo alcanzar como minimo o importe da subvencion
concedida.

Naqueles supostos en que a natureza da actividade subvencionada e os gastos correntes que xeren ou fagan aconse-
llable, poderase admitir, de xeito excepcional, como xustificante calquera outros documentos que acrediten a realizacién
da actividade obxecto da subvencién e a aplicacién dos fondos recibidos (tickets de compra, xustificantes de recibos
debidamente formalizados, e calquera outros admitidos en dereito).

- As subvencions que tehan por finalidade a realizacion de actividades que xeren gastos de persoal, xustificaranse
mediante facturas ou néminas orixinais, ou as suas fotocopias debidamente compulsadas.

A vista da documentacién xustificativa presentada, o o6rgano competente estimara o cumprimento das actividades ou
inversion subvencionada, e se a documentacion é correcta procederase ao pagamento da subvencion.

No caso de que a documentacion xustificativa fose incorrecta o insuficiente, darase un prazo de dez dias para a sua
correccion.

O importe da subvencion reducirase proporcionalmente 6s gastos non xustificados correctamente.
0 pagamento da subvencion efectuarase mediante ingreso na conta sinalada pola entidade.

8. Reintegro de subvencions.

Procedera o reintegro do total ou parte das cantidades percibidas dende o momento do pagamento da subvencién, nos
casos previstos nos artigos 36 e 37 da Lei 38/2003, xeral de subvenciéns.

Disposicions Finais.
Os beneficiarios das subvenciéns quedaran sometidos as responsabilidades e réxime sancionador establecido nos
capitulos | e Il do titulo IV da Lei 38/2003, xeral de subvencions, e no artigo 40 do Real decreto lexislativo 2/2004, do 5

de marzo, polo que se aproba o texto refundido da Lei das facendas locais, e demais normas concordantes: Lei organica
2/1982, do 12 de maio, do tribunal de contas e Lei ordinaria do consello de contas de Galicia.

As sanciéns procedentes seran acordadas e impostas pola Alcaldia.”

Segundo. Publicar estas bases reguladoras da concesion de subvencions municipais a entidades sen fin de lucro no
Boletin Oficial da Provincia de A Coruia, na web municipal e no taboleiro de anuncios do Concello.

Vila de Neda, 27 de outubro de 2026
O alcalde
Angel Alvarifio Saavedra

